
MELIKA SLAIHBEG BOSNAWI 
 
DOLINA SPOKOJA 
 
Nadžafi-ašraf!  
W â d i ' u - s - s a l â m ! 
Dolina spokoja! 
  
Imâm 'Âliev harem 
Martirijska palaća sreće iza mojih leđa 
s rukama vjernikâ preobraženim  
u krik 
- I usklik 
  
(Na vršcima prstiju, ko šehidski božuri 
ljubav za Imâma, u stoljetnom cvatu) 
  
A onda, u podne  
kad sve na tren stàde 
kad se dan odmòta do kraja 
a još se ne pođe opet smotavat 
utekoh . . . 
 
Pa sama, ko u genezi  
i još samotnijoj - smrti 
- od kabura do kabura 
 
Wâdi'u-s-salâm, Dolina spokoja 
Božjih Poslanikâ, Imâmâ 
smrtnikâ 
 
. . . zàrominja kiša 
(poruka Neba) 
rastjera preostale 
  
Pogled, preširok 
sažeh u sedždu 
U 'irfansku tačku 
iz koje se diže ukrug 
i u koju liježe 
- Alif 
I s njim - Stvoreno 
 
. . . samo slušam kako diše sva gnoza svijeta 
  
(Irak, Plemeniti Nadžaf, 14.04.2014 
– Bosna, Sarajevo, 28.11.2014 - 12.04.2015) 



 
 


